
 

 

ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᓗᒍᑦ ᐃᑭᐊᖅᑭᕕᒃᐳᑦ ᕿᒥᕐᕈᔪᒪᓗᒍᑦ 

ᐃᖅᑲᓇᐃᔮᒧᑦ ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᒧᓪᓗ 

ᐊᑐᐊᒐᐃᑦ − ᐃᓚᖓ 82, 83, 84, 85, ᐊᒻᒪᓗ ᐊᑦᑕᕐᓇᖅᑐᓂᒃ 

ᖃᐅᔨᓴᕐᓂᖕᒧᑦ ᒪᓕᒐᖅ ᐊᑐᕈᓯᕐᓄᑦ. 

 

 

ᐱᓪᓗᐃᓃᑦ ᐊᖅᑐᖅᓴᓗᐊᖅᑐᕕᓂᐅᓃᓐᓗ ᐱᔾᔪᑕᐅᒐᔪᓛᖑᖕᒪᑕ ᐃᖅᑲᓇᐃᔭᕐᕕᖕᒥᓂ ᕿᑲᖅᑐᑦ ᐋᓐᓂᖅᓯᒪᒐᒥ ᑕᒫᓂ ᓄᓇᑦᑎᐊᕗᒻᒥ 

ᓄᓇᕗᒻᒥᓗ. 
 

ᑭᓱᑦ ᐱᔾᔪᑕᐅᕙᒃᐸᑦ ᐱᓪᓗᐃᓂᕐᒧᑦ, ᐊᖅᑐᖅᓴᓗᐊᕐᓂᕐᒧᑦ, ᐊᒻᒪᓗ ᐊᓕᒍᔾᔨᓂᕐᒧᑦ ᐋᓐᓂᖅᑐᓄᑦ? 

• ᐊᒃᓱᕉᓴᓗᐊᖅᖢᑎᒃ – ᑭᕕᒃᓯᓃᑦ, ᐊᔭᒃᓯᓃᑦ, ᐅᕝᕙᓘᓐᓃᑦ ᐊᒡᔭᖅᓯᓗᓂ. 

• ᑎᒥᐅᑉ ᐋᖅᑭᒃᓯᒪᓂᖓ – ᐃᖅᑲᓇᐃᔭᖅᑐᖅ ᕿᑲᕐᓇᖅᑐᒥ (ᑎᒥ ᐋᖅᑭᒃᓯᒪᓪᓗᓂ  

ᐊᑕᐅᓰᓐᓇᕐᒥ ᐊᑯᓂᐅᓗᐊᖅᑐᖅ ᐊᐅᓚᑲᑕᓗᐊᕋᓂ ᐊᐅᓚᖃᑦᑕᖏᒻᒪᕆᒃᖢᓂᓘᓐᓃᑦ)  

ᐅᕝᕙᓘᓐᓃᑦ ᐊᑲᐅᖏᑦᑐᒥᒃ ᐃᖢᐊᖏᑦᑐᒥᒃ ᓲᕐᓗ ᐅᑯᔭᕆᐊᖃᖅᐸᒡᓗᓂ ᓴᖑᖓᕈᓘᔭᕐᓗᓂᓘᓐᓃᑦ. 

• ᐊᐅᓚᓂᖃᕐᑐᖅ ᑕᐃᒪᓐᓇᔅᓴᐃᓐᓇᖅ – ᐊᐅᓚᓂᖓ ᑕᐃᒪᓐᓇᔅᓴᐃᓐᓈᖅᑐᖅ  

ᕿᑲᕐᕕᖃᓚᐅᖅᓯᒪᓇᓂ ᐅᕝᕙᓘᓐᓃᑦ ᑕᐃᒪᐃᓕᖓᙱᓚᐅᑲᒃᐸᒡᓗᓂ. 

• ᓴᔫᓛᖅᑐᒥ – ᐊᒡᒐᒃ ᑕᓕᕐᓘᓐᓃᑦ ᓴᔪᒃᑐᒥᒃ ᑎᒍᒥᐊᕐᓂᒃᑯᑦ ᓴᓇᕐᕈᑎᒥᒃ ᓴᔪᒐᓛᖏᓐᓇᐅᔭᖅᑐᒥᒃ,  

ᐅᕝᕙᓘᓐᓃᑦ ᑎᒥᓕᒫᖅ ᓴᔪᒐᓛᒡᓗᓂ ᐃᒃᓯᕚᕐᓂᕐᒧᑦ ᓇᖏᕐᓂᕐᒧᓪᓘᓐᓃᑦ ᓴᓇᖅᕈᑎᒋᔭᕐᓂ ᐊᐅᓚᕈᓘᔭᖅᑐᒥ.  

ᑭᓱᑦ ᓇᓗᓇᐃᕈᑕᐅᕙᑦ ᐱᓪᓗᐃᓯᒪᓂᕐᒧᑦ ᐊᒃᓱᕉᓴᓗᐊᕐᓂᕐᒧᓪᓗ?  

ᓇᓗᓇᖏᔾᔪᑕᐅᔪᓐᓇᖅᑐᑦ ᐃᓚᖏᑦ ᐃᓚᖃᖅᐳᑦ: ᐋᓐᓂᐊᕐᓗᓂ, ᖃᓯᓕᓗᓂ, ᐅᕝᕙᓘᓐᓃᑦ ᐋᓐᓂᖅᑕᑳᓪᓚᒡᓗᓂ; ᑲᑭᓇᓈᖅᓯᓗᓂ; 

ᓴᙲᑦᑐᑯᓘᓕᕐᓗᓂ; ᐊᐅᓚᔾᔭᒍᓐᓇᐃᓪᓕᓗᓂ; ᐳᕕᓕᕐᓗᓂ ᐅᕝᕙᓘᓐᓃᑦ ᒪᐃᓕᕐᓗᓂ; ᐃᒃᐱᖕᓂᐊᔪᓐᓃᕐᓗᓂ; ᐊᒻᒪᑦᑕᐅᖅ 

ᑕᖃᖓᕕᒡᔪᐊᓕᕐᓂᖅ. 

ᓱᖁᑎᒋᙱᑐᐃᓐᓇᖅᑕᐃᓕᒍᒃ ᓇᓗᓇᙱᑎᓪᓗᒍ ᐋᓐᓂᕐᓯᒪᓕᖅᑐᖅ: ᑐᑭᓯᑦᑎᐊᕐᓗᒍ ᐅᖃᐅᓯᕆᑲᐅᑎᒋᓗᒍᓗ. ᖃᐅᔨᓵᓕᔭᕋᓗᐊᑦ 

ᐋᓐᓂᕐᓯᒪᓂᖓᓂᒃ ᑕᐅᕗᖓᕐᔨᔪᓐᓇᕐᒪᑦ ᐋᓐᓂᐊᕐᓗᓂ. 

ᐅᖃᓪᓚᖃᑎᒋᒍᒃ ᑲᒪᔨᒋᔭᐃᑦ ᒪᓕᑦᑎᐊᕐᓗᒋᓪᓗ ᐊᑦᑕᕐᓇᖅᑐᒦᑦᑕᐃᓕᓂᕐᒧᑦ ᐊᑐᕆᐊᖃᖅᑕᑎᑦ, ᐃᓚᖃᓪᓗᐊᕐᒥᔪᑦ 

ᐱᓕᕆᖃᑎᒌᖕᓂᕐᒥᒃ ᐃᓕᓴᖅᓯᔪᓐᓇᖁᓪᓗᒋᑦ ᖁᐊᖅᓵᕐᓇᖅᑐᓂᒃ (ᓲᕐᓗ, ᐊᑲᐃᓪᓕᐅᕐᓂᕐᒧᑦ ᐱᔾᔪᑎᖏᑦ), ᕿᓂᕐᓗᓯᓗ 

ᐊᑲᐅᙱᓕᐅᕈᑎᖏᓐᓂᒃ ᒥᑭᒡᓕᓕᕆᓇᓱᐊᕐᓂᕐᒥᒃ ᐅᕝᕙᓘᓐᓃᑦ ᐱᑕᖃᖏᑦᑎᐊᒻᒪᕆᒍᓐᓇᕐᓂᕐᒥᒃ ᐅᓗᕆᐊᓴᖅᑐᒃᓴᒥᒃ. 

ᐊᑦᑕᕐᓇᔾᔭᐃᖅᓯᒪᓂᖅ ᑲᒪᑦᑎᐊᕐᓂᕐᓗ 

ᐱᓪᓗᐃᓃᑦᐊᖅᑐᖅᓴᓗᐊᕐᓃᓪᓗ

ᐃᖅᑲᓇᐃᔭᖅᑎᑦᑎᔩᑦ ᖃᓄᐃᓕᐅᕆᐊᖃᖅᐸᑦ? 

• ᓇᓗᓇᐃᔭᕐᓗᒋᑦ ᐃᖅᑲᓇᐃᔭᕐᓂᕐᒥ ᐅᓗᕆᐊᓇᖅᑐᑦ;  

• ᐃᓕᓐᓂᐊᖅᑎᑦᑎᓗᓂ ᐃᖅᑲᓇᐃᔭᖅᑎᒥᓂᒃ 

ᐃᖅᑲᓇᐃᔭᕐᕕᖕᒥᖕᓂ ᖁᐊᖅᓵᕐᓇᖅᑐᖁᑎᖏᓐᓂᒃ; 

• ᐱᓕᕆᖃᑎᒌᒡᓗᑎᒃ ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ 

ᖁᐊᖅᓵᕐᓇᕈᓐᓇᖅᑐᓂᒃ; 

• ᖃᐅᔨᓴᒃᑲᓐᓂᖅᐸᒡᓗᒋᑦ ᐊᐅᓚᑦᑎᔾᔪᑎᑦ 

ᐊᔪᖏᑦᑎᐊᕋᓗᐊᕐᒪᖔᑕ; ᐊᒻᒪᓗ 

• ᐅᖃᐅᓯᖃᖅᓵᓕᖁᔨᕙᒡᓗᓂᓗ ᓇᓗᓇᖏᑦᑐᖃᓕᖅᐸᑦ 

ᐋᓐᓂᐊᓕᖅᑐᒥᒃ ᐃᓱᒫᓘᑕᐅᔪᒥᒡᓘᓐᓃᑦ. 

